МОНГОЛ УЛСЫН ИХ ХУРЛЫН 2019 ОНЫ НАМРЫН ЭЭЛЖИТ ЧУУЛГАНЫ  

2020 ОНЫ 01 ДҮГЭЭР САРЫН 14-НИЙ ӨДӨР /МЯГМАР ГАРАГ/-ИЙН БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 

ХУРАЛДААНЫ ТЭМДЭГЛЭЛИЙН ТОВЬЁГ

	№
	Баримтын агуулга
	Хуудас

	1.
	Хуралдааны товч тэмдэглэл:  
	1-5

	
	Хуралдааны дэлгэрэнгүй тэмдэглэл:

1.Усны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Тогтоолын хавсралтад нэмэлт оруулах тухай Улсын Их Хурлын тогтоолын төсөл /Засгийн газар 2019.09.25-ны өдөр өргөн мэдүүлсэн, анхны хэлэлцүүлэг / 


	6-15


	
	2.Ажлын хэсэг байгуулах тухай /“Зарим газар нутгийг тусгай хамгаалалтад авах хилийн заагт өөрчлөлт оруулах тухай” Улсын Их Хурлын тогтоолын төслийг нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий ажлын хэсэг байгуулах тухай/


	14

	
	3.Ажлын хэсэг байгуулах тухай /Хог хаягдлын тухай хуулийн төслийг нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий ажлын хэсэг байгуулах тухай/
	4-15


Монгол Улсын Их Хурлын 2019 оны намрын ээлжит чуулганы Байгаль орчин, хүнс, хөдөө аж ахуйн байнгын хорооны 2020 оны 01 дүгээр сарын 

14-ний өдөр /Мягмар гараг/-ийн хуралдааны товч тэмдэглэл

Байгаль орчин, хүнс, хөдөө аж ахуйн байнгын хорооны дарга Х.Болорчулуун ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 19 гишүүнээс 12 гишүүн ирж, 63.2 хувийн ирцтэйгээр хуралдаан 10 цаг 47 минутад Төрийн ордны “Их эзэн Чингис хаан” танхимд эхлэв. 

Чөлөөтэй: Б.Бат-Эрдэнэ, Г.Мөнхцэцэг, Ч.Улаан, Г.Тэмүүлэн;

Эмнэлгийн чөлөөтэй: Г.Солтан, Д.Тэрбишдагва;

Тасалсан: Д.Эрдэнэбат.
Нэг. Усны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн “Тогтоолын хавсралтад нэмэлт оруулах тухай” Улсын Их Хурлын тогтоолын төсөл /Засгийн газар 2019.09.25-ны өдөр өргөн мэдүүлсэн, анхны хэлэлцүүлэг/ 


Хэлэлцэж буй асуудалтай холбогдуулан Байгаль орчин, аялал жуулчлалын яамны Газар зохион байгуулалт, усны нэгдсэн бодлого зохицуулалтын газрын дарга Ш.Мягмар, мөн яамны газрын мэргэжилтэн Х.Шүрэнцэцэг нар оролцов.  


Хуралдаанд Улсын Их Хурлын гишүүн, Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Н.Наранцогт, зөвлөх Д.Нарантуяа, С.Эрдэнэчимэг, референт Г.Алтанцэцэг, Ц.Рэнцэнтогтох нар байлцав.

Хуулийн төслийг анхны хэлэлцүүлэгт бэлтгэсэн талаар ажлын хэсгийн санал, дүгнэлтийг ажлын хэсгийн ахлагч, Улсын Их Хурлын гишүүн Ж.Бат-Эрдэнэ танилцуулав.


Ажлын хэсгийн санал, дүгнэлттэй холбогдуулан Улсын Их Хурлын гишүүн Ж.Энхбаяр, А.Сүхбат нарын тавьсан асуултад Байгаль орчин, аялал жуулчлалын яамны Газар зохион байгуулалт, усны нэгдсэн бодлого зохицуулалтын газрын дарга Ш.Мягмар хариулж, тайлбар хийв.


Усны тухай хуульд нэмэлт, өөрчлөлт оруулах тухай хуулийн төслийг хэлэлцүүлэгт бэлтгэх үүрэг бүхий ажлын хэсгийн гаргасан зарчмын зөрүүтэй саналын томьёоллоор санал хураалт явуулав.
Х.Болорчулуун: 1.Улсын Их Хурлын гишүүн Ж.Бат-Эрдэнэ, Д.Мурат, Б.Саранчимэг, Г.Тэмүүлэн, Д.Тэрбишдагва /цаашид “ажлын хэсэг” гэх/ нарын гаргасан, Төслийн 1 дүгээр зүйлийн 1 дэх хэсэг 1 дэх заалт буюу 91 дүгээр зүйлийн 91.2 дахь хэсгийн “усны асуудал эрхэлсэн” гэснийг “байгаль орчны асуудал эрхэлсэн” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн:           7
Татгалзсан:

5
Бүгд:

         12


58.3 хувийн саналаар дэмжигдлээ.

2.Ажлын хэсгийн гаргасан, Төслийн 1 дүгээр зүйлийн 2 дахь заалт буюу 16 дугаар зүйлийн 16.3 дахь хэсгийн “усны асуудал эрхэлсэн төрийн захиргааны байгууллага нь” гэсний дараа “сав газрын захиргаа,” гэж нэмэх гэсэн саналыг дэмжье гэсэн санал хураалт явуулъя.
Зөвшөөрсөн:           8
Татгалзсан:

3
Бүгд:

         11


72.7 хувийн саналаар дэмжигдлээ.
3.Ажлын хэсгийн гаргасан, Төслийн 1 дүгээр зүйлийн 2 дахь заалт буюу 16 дугаар зүйлийн доор дурдсан агуулгатай 16.4.1 дэх заалт нэмэх:

“16.4.1.Усыг усны нөөцийн нэгдсэн менежментийн төлөвлөгөөний төсөл боловсруулах, уг төлөвлөгөөний хэрэгжилтийг зохион байгуулах.” гэсэн саналыг дэмжье гэсэн санал хураалт явуулъя.
Зөвшөөрсөн:           9
Татгалзсан:

3
Бүгд:

         12


75.0 хувийн саналаар дэмжигдлээ.
4.Ажлын хэсгийн гаргасан, Төслийн 1 дүгээр зүйлийн 2 дахь заалт буюу 16 дугаар зүйлийн 16.4.7 дахь заалтыг доор дурдсанаар өөрчлөх: 

“16.4.7.Усны экологи, эдийн засгийн үнэлгээ, усны үнэ тариф тогтоох чиглэлээр судалгаа хийх аргачлал зааврыг боловсруулах, усны нөөцөд учруулсан хохирлыг тооцох.” гэсэн саналыг дэмжье гэсэн санал хураалт явуулъя.
Зөвшөөрсөн:         10
Татгалзсан:

2
Бүгд:

         12


83.3 хувийн саналаар дэмжигдлээ.
5.Ажлын хэсгийн гаргасан, Төслийн 3 дугаар зүйлийн “байгаль орчны асуудал хариуцсан төрийн захиргааны” гэсний дараа “төв” гэж нэмэх гэсэн саналыг дэмжье гэсэн санал хураалт явуулъя.
Зөвшөөрсөн:           9
Татгалзсан:

3
Бүгд:

         12


75.0 хувийн саналаар дэмжигдлээ.
“Тогтоолын хавсралтад нэмэлт оруулах тухай” Улсын Их Хурлын тогтоолын төслийг хэлэлцүүлэгт бэлтгэх үүрэг бүхий ажлын хэсгийн гаргасан зарчмын зөрүүтэй саналын томьёоллоор санал хураалт явуулав.

Х.Болорчулуун: 1.Ажлын хэсгийн гаргасан, “Тогтоолын хавсралтад нэмэлт оруулах тухай” Улсын Их Хурлын тогтоолын төслийн 1 дэх заалтын “3.усны газар” гэснийг “4.усны газар” гэж өөрчлөх гэсэн саналыг дэмжье гэсэн санал хураалт явуулъя.
Зөвшөөрсөн:           9
Татгалзсан:

3
Бүгд:

         12


75.0 хувийн саналаар дэмжигдлээ.
2.Ажлын хэсгийн гаргасан, “Тогтоолын хавсралтад нэмэлт оруулах тухай” Улсын Их Хурлын тогтоолын төсөлд доор дурдсан агуулгатай 2 дахь заалт нэмэх:

2.Монгол Улсын Их Хурлын 2016 оны 7 сарын 21-ний өдрийн 12 дугаар тогтоолын хавсралтаар баталсан төрийн захиргааны байгууллагын тогтолцоо, бүтцийн ерөнхий бүдүүвчийн Засгийн газрын хэрэгжүүлэх агентлаг гэсэн хэсгийн 4, 5, 4, 5, 6, 7, 8, 9, 10, 11, 12, 13, 14, 15, 16, 17, 18, 19, 20, 21, 22 гэсэн дугаарыг 5, 6, 7, 8, 9, 10, 11, 12, 13, 14, 15, 16, 17, 18, 19, 20, 21, 22, 23 гэж тус тус өөрчилсүгэй гэсэн саналыг дэмжье гэсэн санал хураалт явуулъя.
Зөвшөөрсөн:           9
Татгалзсан:

3
Бүгд:

         12


75.0 хувийн саналаар дэмжигдлээ. 
3.Ажлын хэсгийн гаргасан, “Тогтоолын хавсралтад нэмэлт оруулах тухай” Улсын Их Хурлын тогтоолын төслийн 2 дахь заалтыг хасах гэсэн саналыг дэмжье гэсэн санал хураалт явуулъя.
Зөвшөөрсөн:           6
Татгалзсан:

6
Бүгд:

         12


50.0 хувийн саналаар дэмжигдлээ.
Улсын Их Хурлын гишүүн Я.Содбаатарын дэмжсэн санал техникийн саатлын улмаас эсрэг гарсан учир дээрх санал хураалтыг хүчингүй болгох горимын санал гаргав. 

Х.Болорчулуун: Улсын Их Хурлын гишүүн Я.Содбаатарын гаргасан горимын саналыг дэмжье гэсэн санал хураалт явуулъя.


Зөвшөөрсөн


 8

Татгалзсан


 4

Бүгд


          12

66.7 хувийн саналаар горимын санал дэмжигдлээ. 

Х.Болорчулуун: Ажлын хэсгийн гаргасан, “Тогтоолын хавсралтад нэмэлт оруулах тухай” Улсын Их Хурлын тогтоолын төслийн 2 дахь заалтыг хасах гэсэн саналыг дэмжье гэсэн санал хураалтыг дахин явуулъя.
Зөвшөөрсөн:           9
Татгалзсан:

3
Бүгд:

         12


75.0 хувийн саналаар дэмжигдлээ.
Байнгын хорооноос гарах санал, дүгнэлтийг Улсын Их Хурлын гишүүн Б.Саранчимэг Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 11 цаг 23 минутад хэлэлцэж дуусав.

Хоёр.Ажлын хэсэг байгуулах тухай /“Зарим газар нутгийг тусгай хамгаалалтад авах хилийн заагт өөрчлөлт оруулах тухай” Улсын Их Хурлын тогтоолын төслийг нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий ажлын хэсэг байгуулах тухай/

Хуралдаанд Улсын Их Хурлын Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Н.Наранцогт, зөвлөх Д.Нарантуяа, С.Эрдэнэчимэг, референт Г.Алтанцэцэг, Ц.Рэнцэнтогтох нар байлцав.
Х.Болорчулуун: “Зарим газар нутгийг тусгай хамгаалалтад авах хилийн заагт өөрчлөлт оруулах тухай” Улсын Их Хурлын тогтоолын төслийг нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий ажлын хэсгийн ахлагчаар Улсын Их Хурлын гишүүн Л.Элдэв-Очирыг томилъё гэсэн саналыг дэмжье гэсэн санал хураалт явуулъя.

Зөвшөөрсөн:         11
Татгалзсан:

1
Бүгд:

         12


91.7 хувийн саналаар дэмжигдлээ.
“Зарим газар нутгийг тусгай хамгаалалтад авах хилийн заагт өөрчлөлт оруулах тухай” Улсын Их Хурлын тогтоолын төслийг нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий ажлын хэсгийн ахлагчаар Улсын Их Хурлын гишүүн Л.Элдэв-Очирыг ажиллуулахаар тогтов.

Уг асуудлыг 11 цаг 25 минутад хэлэлцэж дуусав.
Гурав.Ажлын хэсэг байгуулах тухай /Хог хаягдлын тухай хуулийн төслийг нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий ажлын хэсэг байгуулах тухай/

Хуралдаанд Улсын Их Хурлын Байгаль орчин, хүнс, хөдөө аж ахуйн байнгын хорооны ажлын албаны ахлах зөвлөх Н.Наранцогт, зөвлөх Д.Нарантуяа, С.Эрдэнэчимэг, референт Г.Алтанцэцэг, Ц.Рэнцэнтогтох нар байлцав.
Х.Болорчулуун: Хог хаягдлын тухай хуулийн төслийг нэгдсэн хуралдаанаар хэлэлцүүлэх бэлтгэл хангах, санал, дүгнэлтийн төсөл боловсруулах үүрэг бүхий ажлын хэсгийн ахлагчаар Улсын Их Хурлын гишүүн Б.Саранчимэгийг, гишүүдэд Улсын Их Хурлын гишүүн Ж.Бат-Эрдэнэ, А.Сүхбат нарын бүрэлдэхүүнтэй байгуулахыг дэмжье гэсэн санал хураалт явуулъя.

Зөвшөөрсөн:           9
Татгалзсан:
 
3
Бүгд:

         12


75.0 хувийн саналаар дэмжигдлээ.

Хуралдаан 40 минут үргэлжилж, 19 гишүүнээс 12 гишүүн ирж, 63.2 хувийн ирцтэйгээр 11 цаг 27 минутад өндөрлөв.


Тэмдэглэлтэй танилцсан:


БАЙГАЛЬ ОРЧИН, ХҮНС, ХӨДӨӨ 
АЖ АХУЙН БАЙНГЫН 
ХОРООНЫ ДАРГА



 
Х.БОЛОРЧУЛУУН

Тэмдэглэл хөтөлсөн: 


ПРОТОКОЛЫН АЛБАНЫ                                            


ШИНЖЭЭЧ






П.МЯДАГМАА
МОНГОЛ УЛСЫН ИХ ХУРЛЫН 2019 ОНЫ НАМРЫН ЭЭЛЖИТ ЧУУЛГАНЫ БАЙГАЛЬ ОРЧИН, ХҮНС, ХӨДӨӨ АЖ АХУЙН БАЙНГЫН ХОРООНЫ 

2020 ОНЫ 01 ДҮГЭЭР САРЫН 14-НИЙ ӨДӨР /МЯГМАР ГАРАГ/-ИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Х.Болорчулуун: Эрхэм гишүүдийн энэ өдрийн амгаланг айлтгая. Байгаль орчин, хүнс, хөдөө аж ахуйн байнгын хорооны хуралдааны ирц 52,6 хувьтай болсон тул 2020 оны 01 дүгээр сарын 14-ний өдрийн хуралдаан нээснийг мэдэгдье. 


Хуралдаанаар хэлэлцэх асуудлыг танилцуулъя. 1 дүгээрт Усны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн тогтоолын хавсралтад нэмэлт оруулах тухай Улсын Их Хурлын тогтоолын төсөл, Засгийн газар 2019 оны 9 сарын 25-ны өдөр өргөн мэдүүлсэн, анхны хэлэлцүүлэг хэлэлцэнэ. 


2 дугаарт нь Ажлын хэсэг байгуулах тухай. Зарим газар нутгийг улсын тусгай хамгаалалтад авах хилийн заарт өөрчлөлт оруулах тухай Улсын Их Хурлын тогтоолын төслийг Улсын Их Хурлын чуулганы холбогдох шатны хэлэлцүүлэгт бэлтгэх, санал, дүгнэлтийг төсөл боловсруулах үүрэг бүхий. 


3 дугаарт Ажлын хэсэг байгуулах тухай. Хог хаягдлын тухай хуулийн хэрэгжилтийг шалгаж санал, дүгнэлтийн төсөл боловсруулах үүрэг бүхий ажлын хэсэг байгуулна. Хэлэлцэх асуудлын талаар саналтай гишүүн байна уу? Хэлэлцэх асуудлын талаар саналтай гишүүн байхгүй бол хэлэлцэх асуудалдаа оръё. 


Нэгдүгээр асуудал. Усны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Тогтоолын хавсралтад нэмэлт оруулах тухай Улсын Их Хурлын тогтоолын төслийн анхны хэлэлцүүлэг. 


Хуралдаанд оролцож байгаа ажлын хэсгийн, ажлын дэд хэсгийг танилцуулъя. Дэд хэсэгт Байгаль орчин, аялал жуулчлалын яамны Ш.Мягмар Байгаль орчин, аялал жуулчлалын яамны Газар зохион байгуулалт, усны нэгдсэн бодлогын зохицуулалтын газрын дарга, Х.Шүрэнцэцэг мөн яамны Газар зохион байгуулалт, усны нэгдсэн бодлогын зохицуулалтын газрын мэргэжилтэн. Ажлын хэсгийн танилцуулгыг ажлын хэсгийн ахлагч, Улсын Их Хурлын гишүүн Ж.Бат-Эрдэнэ танилцуулна. Бат-Эрдэнэ гишүүний микрофоныг өгье. 


Ж.Бат-Эрдэнэ: Байнгын хорооны дарга, эрхэм гишүүд ээ, 


Монгол Улсын Засгийн газраас 2019 оны 9 дүгээр сарын 25-ны өдөр Монгол Улсын Их Хуралд өргөн мэдүүлсэн Усны тухай хуульд нэмэлт, өөрчлөлт оруулах тухай хуулийн төсөл болон тогтоолын хавсралтад нэмэлт, өөрчлөлт оруулах тухай Улсын Их Хурлын тогтоолын төслийг хэлэлцэх эсэх асуудлыг 2019 оны 10 дугаар сарын15-ны өдөр Байнгын хорооны хуралдаанаар 2019 оны 11 дүгээр сарын 28-ны өдрийн чуулганы нэгдсэн хуралдаанаар хуулийн төслүүдийн хэлэлцэх эсэх асуудлыг хэлэлцэж, анхны хэлэлцүүлэг бэлтгүүлэхээр Байнгын хороонд шилжүүлсэн. 


Хуулийн төсөл болон хамт өргөн мэдүүлсэн тогтоолын хавсралтад нэмэлт оруулах тухай Улсын Их Хурлын тогтоолын төслийг Улсын Их Хурлын чуулганы холбогдох шатны хэлэлцүүлэгт бэлтгэх, санал, дүгнэлтийн төсөл боловсруулах үүрэг бүхий ажлын хэсгийг Байнгын хорооны 2019 оны 12 дугаар сарын 17-ны өдрийн 10 дугаар тогтоолоор баталсан, байгуулсан. 


Ажлын хэсэгт Улсын Их Хурлын гишүүн Ж.Бат-Эрдэнэ, Д.Мурат, Б.Саранчимэг, Г.Тэмүүлэн, Д.Тэрбишдагва нар ажиллалаа. 


Нэг.Усны тухай хуульд нэмэлт, өөрчлөлт оруулах тухай хуулийн төслийн талаар. 


Хуулийн төслийн 1 дүгээр зүйлийн 1 дэх хэсэг заалт буюу 9.1 дүгээр зүйлд усны асуудал эрхэлсэн Засгийн газрын гишүүн гэснийг Байгаль орчны асуудал эрхэлсэн Засгийн газрын гишүүн гэж хүчин төгөлдөр мөрдөгдөж буй Усны тухай хуулийн нэр томьёотой жигдэллээ. 

Хуулийн төсөлд 16.4.1 дэх заалтыг 16.4.7 дахь заалтыг өөрчлөх саналын томьёоллыг бэлтгэлээ. Төслийн 3 дугаар зүйлийн байгууллага гэсний өмнө төв гэж нэмж хүчин төгөлдөр мөрдөгдөж байгаа хуульд нийцүүллээ. 

Хоёр.Улсын Их Хурлын тогтоолын төслийн талаар. 

Монгол Улсын Их Хурлын 2016 оны 7 дугаар сарын 21-ний өдрийн 12 дугаар тогтоолын хавсралтаар баталсан төрийн захиргааны байгууллагын тогтолцоо бүтцийн бүдүүвчид буюу уг тогтоолд нийцүүлэн тогтоолын хавсралтад нэмэлт оруулах тухай Улсын Их Хурлын тогтоолын төслийн 1 дэх заалтын 3 усны газар гэснийг усны газар гэж биш байна наадах чинь. 4.Усны газар гэснийг газар газар гэж. Мөн төсөлд 2 дахь заалт нэмэх саналын томьёоллыг боловсрууллаа. Тогтоолын төслийн 2 дахь заалтыг Усны тухай хуульд нэмэлт, өөрчлөлт оруулах тухай хуулийн төсөлтэй уялдуулан хасах саналыг бэлтгэж та бүхэнд тараасан болно. 

Байнгын хорооны гишүүд ээ, ажлын хэсгээс боловсруулсан санал, дүгнэлтийг хэлэлцэн шийдвэрлэж өгөхийг та бүхнээс хүсье. Саяынх дугаарын асуудал болсон шүү. 

Х.Болорчулуун: Ж.Бат-Эрдэнэ гишүүнд баярлалаа. Усны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн тогтоолын хавсралтад нэмэлт, өөрчлөлт оруулах нэмэлт оруулах тухай хэлэлцэж байгаа асуудалтай холбогдуулан асуулт асуух гишүүд нэрсээ өгье. А.Сүхбат гишүүнээр асуулт асуух гишүүдийн нэрсийг тасаллаа. Ж.Энхбаяр гишүүн асуултаа асууя. 

Ж.Энхбаяр: Энэ Усны агентлаг гээд ийм агентлагтай байсан. Ямар шалтгаанаар энэ агентлагийг татан буулгасан юм бэ? Нэг үндэслэл байсан юм даа. Шаардлагагүй бусад одоо салбарын хүрээнд зохицуулж болно гэж үзэж татан буулгасан. Одоо ахин дахин байгуулахаар оруулж ирж байна. Тэгэхээр ямар үндэслэл үүссэн юм бэ? Өмнөх шийдвэрийн алдааг нь юу байсан юм бэ? Одоо зайлшгүй бий болох нөхцөл байдал нь юу болсон юм бэ? Энэ талаар сайд мэдээлэл өгөх үү? Хэн мэдээлэл өгдөг юм бэ? Тэр бодлого гаргадаг улсууд нь. Энэ аль салбартаа харьяалагдах вэ? Байгаль орчны яаманд харьяалагдах уу? Байгаль орчны яамны сайд нараас хэн байна вэ? 

Х.Болорчулуун: Байгаль орчин, аялал жуулчлалын яамны Газар зохион байгуулалт, усны нэгдсэн бодлогын газрын дарга Мягмар хариулъя. Тийм. 

Ж.Энхбаяр: 2 дугаар асуулт энэ өмнөх Усны агентлагийг … /үр тасрав/

Х.Болорчулуун: Өмнө нь хэдэн онд татан буулгасан билээ дээ энэ чинь. 

Ж.Энхбаяр: Учир шалтгаан тодруулах гэж. Би асуултаа гүйцээе даргаа. 2 дугаарт энэ хөдөө аж ахуйн усжуулалтын асуудал байдаг. Ялангуяа энэ Орхон, Сэлэнгийн сав газар Монгол Улсын газар тариалангийн бүс нутгийг усжуулах асуудал зайлшгүй шаардлагатай. Нэгэнт өнгөрөөд гарч байгаа усыг дээд зэргээр тогтоон бариад усныхаа нөөцийг дээд зэргээр ашиглах, усжуулсан ийм эрчимжсэн аж ахуй хөгжүүлэх Монгол Улсад туйлын хэрэгцээ байгаа юм. Хүнсний хэрэгцээг хангах үүднээс. Мал аж ахуйн тогтвортой хөгжлийг хангах үүднээс. 

Өмнө нь бол энэ усны агентлаг бол энэ ажилд нэлээн саад болдог байсан буюу усжуулалтыг хөдөө аж ахуйн салбарын усжуулалт дээр нэлээн эсрэг байдаг ийм байр суурьтай байсан. Өнөөдрийн бий болж байгаа энэ агентлагийн маань гол тэр эрхлэх үйл ажиллагаа дотор хөдөө аж ахуйн одоо газар тариалангийн бүс нутгийг усжуулах асуудлаар ямар бодлого хариуцах ажиллагааг нь оруулж өгсөн байна вэ? Энэ дээр бол харагдах юм алга байгаад байдаг. Хязгаарлах асуудлууд их байна. Гэтэл зайлшгүй бид нар усныхаа хангамжийг нэмэгдүүлэх усжуулах ийм зайлшгүй шаардлага гараад байдаг. Энэний зохицуулалтыг яаж оруулж ирсэн бэ гээд ийм 2 асуулт байна. 
Х.Болорчулуун: 1 номер. 

Ш.Мягмар: Байгаль орчин, аялал жуулчлалын яамны Газар зохион байгуулалт, усны нэгдсэн бодлого зохицуулалтын газрын дарга Мягмар байна. Энхбаяр гишүүний асуултад хариулъя. Усны салбар бол байгуулагдаад 82 жил болж байна. Энэ хугацаанд усны аж ахуйн яамтай, усын агентлагтай байсан. Хамгийн сүүлд 2012 оны 8 сард шинэчлэлийн Засгийн газар гарч ирээд Засгийн газрын бүтцийг хийхдээ усны агентлагийг татан буулгасан байгаа. 

Тухайн үед бол энэ Засгийн газрын бүтэцтэй холбоотойгоор усны агентлагийг татан буулгасан. Одоогоор усны асуудал бол байгалийн нөөц баялаг гэдгээрээ Байгаль орчин, аялал жуулчлалын яаманд нөөц баялгийн асуудал харьяалагдаж байна. Эрчим хүчний усан хангамж бол Эрчим хүчиндээ. Бэлчээр хөдөө аж ахуйн усан хангамж бол Хөдөө аж ахуйн яамдаа ингэж харьяалагдаж явж байгаа. Өнөөдрийн байдлаар энэ агентлаг байгуулах зайлшгүй шаардлага бол байна. Яагаад гэхээр энэ хүн ам, эдийн засгийн эрчимтэй өсөлт, уур амьсгалын өөрчлөлтийн улмаас дэлхийн энэ хөгжсөн болон хөгжингүй орнууд бол усны сайн засаглалыг бэхжүүлэх зайлшгүй шаардлага бий болоод байна. 

Саяхан НҮБ-ын ерөнхий ассамблейн дарга Антонио Гутерреш хэлэхдээ одоогийн байдлаар усны хангамж ингэж өсөх юм бол 2040 онд гэхэд юу 50 онд гэхэд усны хэрэглээ 40 хувиар өсөхөөр байна. Нийт хүн амын ¼ нь усын нөөцийн хомсдолд орж болзошгүй гэсэн ийм одоо юу анхааруулгыг өгсөн. Тэгээд бид бол бас энэнээс ангид байх аргагүй. Ер нь бол сүүлийн жилүүдэд болж байгаа уур амьсгалын өөрчлөлтийн улмаас олон тооны гол горхи булаг шанд ширгэсэн ийм тохиолдлууд байгаа. Сүүлийн 100 гаруй жилийн хугацаанд дэлхийн цаг уурын байгууллагаас гаргасан судалгаагаар дэлхийн агаарын темпратур 0,7-0,9 градуссаар дулаарсан байдаг бол Монгол орны хувьд 2,1-2,26 градуссаар дулаарсан ийм мэдээ байгаа юм. 

Тэгэхээр энэ дэлхийн дулаарал уур амьсгалын өөрчлөлт бол Монгол оронд 3 дахин илүү эрчимтэй явагдаж байна гэж үзэх боломжтой. Монгол орон бол өөрөө хуурай гандуу уур амьсгалтай, далай тэнгисээс алс, төв азийн тэгш өндөрлөгт байдаг ийм онцлогтой. Байгаа усны нөөцийн хувьд бол нийт газар нутгийнхаа одоо 30 гаруй хувийг эзлэх Алтай, хангай, хэнтий, хөвсгөлийн уулс, хянганы нуруунд газрын усны нэг 70 гаруй хувьд нь бүрэлдэн бий болдог ийм онцлогтой. Хуучин байсан усны агентлагийн хувьд ялангуяа усалгаатай газар тариаланд хязгаарлах тийм бодлого баримталж байсан түүх бол байхгүй. Яагаад гэхээр Монгол оронд бол хуучин 1986 онд Усны аж ахуйн яамыг татан буугдсан 90 оноос өмч хувьчлалын улмаас олон тооны услалтын системүүд бол толгойн барилгууд өмч хувьчлалд шилжиж эзэнгүйтсэн ийм тохиодолд бий. 

Өнөөдрийн байдлаар нийт 40 гаруй 47,1 орчим мянган га талбайд бол усалгаатай газар тариалан эрхэлж байгаа. Энд бол бид нар Үндэсний аюулгүй байдлын зөвлөлөөс өгсөн чиглэлийн дагуу гадаргын усыг хуримтлуулах гадаргын усыг ашиглуулах ийм бодлого баримталж байгаа. Манай орны нийт усны нөөцийн 70 орчим хувь нь манай хоёр хөрш орон руу урсан гардаг. Ялангуяа Сэлэнгэ мөрний хувьд бол 1 секундэд дунджаар олон жилийн дунджаар 339 м3 ус урсан гардаг ийм онцлогтой байгаа. 

Энэ Сэлэнгэ, Хэрлэн, Булган зэрэг томоохон голуудыг ашиглах энэ бодлого бол Монгол Улс-Оросын Холбооны Улс, Монгол Улс-Бүгд найрамдах Хятад Ард Улсын хооронд байгуулсан хилийн усыг ашиглах хамгаалах энэ гэрээгээр зохицуулагдаж байдаг. Сэлэнгэ мөрний сав газарт барихаар төлөвлөж байгаа усан цогцолборууд усан цахилгаан станцын хувьд бол ОХУ-ын зүгээс … /минут дуусав/

Х.Болорчулуун: 1 минут нэмье. 

Ш.Мягмар: Тэгээд энэ хилийн усыг ашиглах хамгаалах гэрээ хэлэлцээрийн хүрээнд Байгаль нуурын эко системийг хамгаалах ЮНЕСКО-ийн дэлхийн өвийн хорооны чиглэлийн дагуу энэ байгаль орчин бүс нутгийн нөлөөллийн үнэлгээ, нарийвчилсан үнэлгээ зэргийг судалж байгаа. 

Одоо бол энэ хуучин усны газарт байсан чиг үүргүүд Байгаль орчны яаманд шилжсэн. Одоо яамны стратегийн төлөвлөгөө, бодлого хөтөлбөр яам бол стратеги төлөвлөгөө бодлого боловсруулах ийм чиглэлтэй. Гэтэл нөгөө өдөр тутмын үйл ажиллагааг хэрэгжүүлэх энэ юунууд нь бол орхигддог нэг талаасаа. Нөгөө талаасаа зарим яам агентлагууд одоо чиг үүрэг давхардал хийдэл гардаг учраас устай холбоотой асуудлыг хурдын хугацаанд шийдвэрлэх ийм боломж бол алдагдаж байгаа гэж үзэж байгаа. 

Хуучин усны газарт байсан нэг 30-аад мэргэжилтнийг чиг үүргийн яаманд байгаа 8 хүн хэрэгжүүлж явж байгаа өнөөдрийн байдлаар. 

Х.Болорчулуун: Нэмж асуух юм уу? Тодруулж Энхбаяр гишүүн нэмж тодруулж асуулт асууя. 

Ж.Энхбаяр: Та хөдөө аж ахуйн усжуулалтыг хаана хариуцах вэ гэдгээ л тодорхой хэлчих. Өмнө нь усны агентлаг дээр байхад хөдөө аж ахуйн салбарыг усжуулалт ялангуяа газар тариаланг усжуулалттай газар тариалан эрхлэхэд маш их хэмжээний саад болж байсан. Хөдөө аж ахуйн яам нь хөрөнгө мөнгө гаргахаар бодлого гаргаад усжуулах ажлуудыг хийгээд байдаг. Байгаль орчны яам нь энэ дээр нь төлбөр тавиад байдаг буюу тэр усжуулалтыг утгагүй болгож байсан. Энэтэй холбоотойгоор Монгол Улсад жишээлбэл 90-ээд он гэхэд 110 мянган га талбайг усжуулж чадсан бол өнөөдөр Монгол Улс 10 мянган га хүрэхгүй талбайд усжуулалт газар тариалан эрхэлдэг байхгүй юу. 

90 оны түвшнээсээ 10 дахин багассан. Энд бол өнгөрсөн хугацаанд байсан танай энэ агентлагийн бодлого их нөлөөлж байсан. Тэгэхээр энэ бодлогыг бид нар Хөдөө аж ахуйн байнгын хорооны хувьд нэг гарт зангидах хэрэгтэй. Хөдөө аж ахуйн яам нь хөдөө аж ахуйн усжуулалт буюу газар тариаланг усжуулах асуудлыг шийдвэрлэдэггүй. 

Х.Болорчулуун: Нэмээд хариулах уу? 1 номер. 

Ш.Мягмар: Байгаль орчин, аялал жуулчлалын яамны Газар зохион байгуулалт, усны бодлого зохицуулалтын газрын Мягмар байна. Энхбаяр гишүүний тодруулгад хариулт өгье. Хөдөө аж ахуйн усжуулалт усалгаатай газар тариалан бэлчээрийн усан хангамжийн асуудлыг бол одоо шинээр байгуулах шинэ агентлаг хариуцна. Ялангуяа энэ байгалийн нөөц ашигласны төлбөрийн тухай хуулиар усалгаатай газар тариалан бэлчээрийн мал аж ахуйг бол төлбөрөөс чөлөөлсөн байгаа. Хуучин яг тэр 2010 оны үед бол төлбөр авдаг байсан. Одоогоор бол төлбөр авахгүй байгаа. 

Х.Болорчулуун: Баярлалаа. Сая хариуллаа шүү дээ төлбөр авахгүй, авахгүй шүү дээ ер нь. Авахгүй болсон. Тийм хууль гарсан шүү дээ. Нэг хэсэг авна гэж юу тогтоол шийдвэр гараад тэр нь хүчингүй болсон шүү дээ. Тийм. А.Сүхбат гишүүн асуулт асууя. 

А.Сүхбат: Усны газар агентлагийг татан буулгасан. Энэ бол барьж байгуулсан зүйлээ одоо нураасан гэсэн үг. Бэлтгэж боловсруулсан одоо боловсон хүчнээ одоо тараасан гэсэн үг. Тэгэхэд ямар чирэгдэл гарсан бэ? Энэ газар агентлагийг татан буулгахад ямар зардал гарсан бэ гэдгийг нэг хэлчих. Нөгөө талаар одоо дахин газар агентлаг байгуулахад ямар хөрөнгө төсөв гарч байгаа вэ? Энэ талаар нэг бас нэг асууж тодруулах шаардлагатай байна. 

2 дугаарт усны газар агентлаг цаашдаа энэ усны хомсдол, бэлчээрийн доройтол энэ байгаль орчинд үүсээд байгаа энэ хор холбогдолтой асуудал дээр ямар үүрэгтэй, ямар нөлөөтэй оролцох вэ? Манайд бол одоо нэг экологийн цагдаа гэсэн албыг одоо сая баталж ажиллуулахаар болж байх шиг байна. ОХУ гэхэд л усны яамтай, 4 агентлагтай иймэрхүү байгаль орчны прокурортой иймэрхүү байдалтай ажилладаг юм байна лээ. Тэгэхээр энэ тал дээр нэг хариулж өгөөрэй бас. 

3-т нь Монгол Улс нийт одоо усны хэрэглээнийхээ 80 гаруй хувийг газрын доорх усаар шийдэж байгаа. Энэ одоо асуугаад ч нэмэр байхгүй л дээ. Хэдэн гар худагтай юм бэ Монгол Улсын хэмжээнд. Хэдэн гүний худагтай юм бэ энийг одоо ойролцоо нэг тоо хэлж өгөөч бас. Энэ газар агентлаг байгуулагдсанаараа хөв цөөрөм барьж байгуулах, усан сан барьж байгуулах. Цас, бороо, үеийн усыг хуримтлуулах гээд ингээд усныхаа хэрэглээг гүнийнхээ усыг одоо стратегийн гол нөөц гэж үзээд хадгалдаг бусад улс орнууд бол. Энэ одоо тал руу орох уу? 

Энэ агентлагийг байгуулсанаараа энэ хөв цөөрөм байгуулах, усан байгуулах ажил эхлэх үү энэ суурь тавигдаж байна гэж үзэж болох уу? Энэ асуултад нэг хариулаач. 

Х.Болорчулуун: 1 номер Мягмар дарга хариулъя. 

Ш.Мягмар: Сүхбат гишүүний асуултад хариулъя. Хуучин 12 оны 8 сард усны агентлаг татан буугдсан. Тухайн үед бол усны агентлаг 36 хүний орон тоотой байсан. Ингэснээр усны агентлагийг татан буугдахад ихэнх нь хүмүүс нь бол нөгөө юунаас тэтгэмжээ аваад ингэж гарсан байгаа бүтцийн хувьд бол тодорхой хэмжээгээр зардал одоо яг тоог нь нарийн хэлж мэдэхгүй байна. Одоо усны агентлагийг байгуулахдаа Байгаль орчин, аялал жуулчлалын сайдын батлагдсан төсөв орон тоонд байгуулна гэж байгаа. Нийтдээ 597 сая төгрөгийн төсөвтэй байгаа. Сангийн яамнаас энэ төсвийг бол тавьсан. 

Энэ агентлаг байгуулагдах байх. Одоо Байгаль орчин, аялал жуулчлалын яаманд газар зохион байгуулалт, усны нэгдсэн бодлого зохицуулалтын газар, Усны нөөцийн хэлтэс, Сав газрын удирдлагын хэлтэс нийлсэн 17 хүний орон тоо ажиллаж байгаа. Энэ дээрээ бас яамны харьяа 21 сав газрын захиргаад ажиллаж байгаа. Энэ бүтэц орон тоондоо багтааж энийг ажиллуулна. Тэгээд төсөв мөнгө нь бол Сангийн яам дээр шийдэгдсэн байгаа. 

2 дугаарт энэ улсын хэмжээнд 45 орчим энгийн уурхайн болон инженерийн хийцтэй худаг байгаа. Эндээс 17 мянга нь бол инженерийн хийцтэй худаг байна. Үлдсэн нь бол энгийн ангийн уурхайн болон гар худаг байна гэсэн ийм тооцоо судалгаа байгаа. Хөв цөөрөм байгуулах усны нөөцийг нэмэгдүүлэх тал дээр бол Байгаль орчин, аялал жуулчлалын яам энэ дээр бол бодлого баримталж байгаа. Ялангуяа энэ усны агентлаг шинээр байгуулагдсанаар 1 дүгээрт ангийн уурхайн инженерийн хийцтэй худгуудын тоо бүртгэлийг нарийвчлан гаргана, зориулалтыг тооцно. Дээр нь сая таны хэлсэн энэ хөв цөөрөм байгуулах ажлыг бол эхний ээлжид авч үзнэ. 

Газрын доорх ус ашиглалтын хувьд бол та бүхэн маань бас үнэхээр Сүхбат гишүүний ярьж байгаа үнэн. Одоо Монгол орны хувьд бол жилдээ 564,8 км3 усны нөөц бүрэлдэн бий болдог. Энэ усны нөөцөөс одоо ихэнх нөөц 80 гаруй хувь нь гадаргын тэгээд 98 орчим хувь нь бол нуур тойром, булаг, шанд, мөнх цас, мөсөн гол эзэлдэг. 2 орчим хувь нь буюу 10,8 км3 нь газрын доорх ус байдаг. Тэгээд газрын доорх ус бол ихэнх сум газар томоохон үйлдвэрийнхээ газрын усыг хангаж байгаа. Нэг онцлог нь манай орны энэ жилийн 4 улиралтай. Тэгээд өвлийн цагт томоохон гол горхиуд бол ерөөлдөө хүртэл хөлддөг учраас бас гадаргын усыг ашиглахад нэлээн тооны хүндрэл гардаг. 

Энийг одоо техник технологийн шинэ дэвшилтэд технологи ашиглан усны нөөцийг нэмэгдүүлж цаашдаа ашиглана гэж үзэж байгаа. Ус ашиглалттай холбоотой асуудал бол ялангуяа энэ усны нөөцийг ашиглуулах дүгнэлт, зөвшөөрлийн хүрээнд хяналт тавин ажилладаг. Энэ жилийн усны агентлаг байгуулагсанаар эхний ээлжид Монгол Улсын усны ашиглалтын балансын судалгааг гаргах гэж байгаа. Ялангуяа тухайн салбар барилга, хөдөө аж ахуй, уул уурхай, авто зам, эрчим хүч, хүн ам зэрэг салбараар ашиглаж байгаа усны хэмжээг нарийвчлан гаргана нэг талаас. 

Нөгөө талаас энэ ус хэрэглээ ашиглалтыг зөв ашиглах, ус хэрэглэгчдийг тоолууржуулах ажлыг зохион байгуулна гэсэн энэ ажил байгаа. 

Х.Болорчулуун: Сүхбат гишүүн тодруулъя. 

А.Сүхбат: Ийм л хариулт өгнө л дөө. Тэгэхээр энэ усны бодлого бол алдагдсан. Усны бодлого бол хаа сайгүй алдагдсан. Монголчууд бидний хувьд бол усны талаарх мэдлэг энэ талаар өгдөг үнэлэмж бол маш муу байдаг. Усыг одоо дуусахгүй юм шиг ашигладаг. Гишүүн болсоноосоо хойш ер нь усны тухай ер нь бараг өдөр болгон шахуу л ярьж байгаа даа. Туул голыг улсын тусгай хамгаалалтад авах, Туул голыг одоо цэвэршүүлэх. Шинэ төв цэвэрлэх байгууламж барьж байгуулах гээд. Ийшээгээ бола асуудлуудыг ярьсаар байж одоо шийдүүлсэн. Нөгөө талаар энэ боловсон хүчний асуудал Мягмар даргаа боловсон хүчний асуудал үнэхээр алдагдсан байгаа. 

Нөгөө нэг агентлагийг одоо буулгах усны яамыг буулгах гэдэг чинь маш их хор хөнөөлтэй. Бэлдэж одоо боловсруулсан боловсон хүчнээ одоо тавиад туучихдаг. Нөгөөдүүл нь одоо нэгэнт одоо газар агентлаг байхгүй юм чинь гээд өөр ажил эрхлээд явчихдаг. 

Х.Болорчулуун: 1 минут Сүхбат гишүүн дээр нэмье. 

А.Сүхбат: Тэгэхээр энэ боловсон хүчний асуудлыг өнөөдөр зайлшгүй ярих ёстой. Цаашдаа мэргэжлийн хүн энэ агентлагийг удирдаж явахгүй бол ахиад л наад усны асуудал чинь бол дахиад замхарна. Учраа олохгүй болно. Наад зах нь одоо Ус ба хууль зөвлөгөөн хийж байхад усны эдийн засагч хүн хаана байна вэ гэхэд л Монгол Улсад байхгүй байна гэх мэт энэ усны мэргэжилтнүүдийн Мягмар дарга цаашдаа бэлтгэх гээд байна вэ танай яам? Одоо та гэхэд л өнөөдөр геологи хүн шүү дээ. Тэгээд усны асуудал эрхлээд сууж байгаа. Би мэдэхгүй, та мэдэхгүй. Мэддэг хүнийг яаж боловсруулах вэ? 

Х.Болорчулуун: 1 номер. 5 минутаар тавьсан юм уу, үгүй юм уу? 

Ш.Мягмар: Мягмар. Сүхбат гишүүний тодруулга үнэхээр оновчтой байна. Ялангуяа Монгол орны усны бодлого алдагдсан гэдэгтэй бол санал нэг байна. Үнэхээр энэ усны талаар төрөөс баримтлах бодлого, олон бодлогын бичиг баримт байгаа ч гэсэн хэрэгжилтийн хувьд бид нар анхаарал хандуулах шаардлага бий болсон. Туул голыг улсын тусгай хамгаалалтад авах асуудал бол маш олон тооны судалгаа хийж байгаа. Тэрэн дээр бол ялангуяа Туул голын тухай хууль гаргах таны хуулийн төсөлтэй бол бид нар танилцаж, саналууд өгсөн. Дээр нь Туул голыг онцгой хамгаалалтай бүс энгийн хамгаалалтын бүсээр нь тусгай хамгаалалтад авах энэ судалгааг хийж байгаа. 

Өнөөдөр Туул гол дээр төв цэвэрлэх байгууламжаас гарсан бохир усыг био технологийн аргаар цэвэрлэх энэ төслийг хэрэгжүүлээд ажиллаж байгаа. Боловсон хүчний хувьд бол өнөөдөр Шинжлэх ухаан их сургууль, Монгол Улсын Их сургууль, Хөдөө аж ахуйн их сургууль дээр бэлддэг. Шинжлэх ухаан технологийн их сургууль дээр бол усны гидро техник гидрологи, гидро геологи … /үг тасрав/

Х.Болорчулуун: Гишүүдийн зүгээс хэлэлцэж байгаа асуудалтай холбоотой зарчмын зөрүүтэй санал байвал бичгээр өгч болно. Бичгээр өгсөн саналтай холбогдуулан үгээ тайлбарлаж болно уг саналаа. Байхгүй зарчмын зөрүүтэй санал байхгүй юу? Зарчмын зөрүүтэй санал байхгүй байна. Усны тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн тогтоолын хавсралтад нэмэлт оруулах тухай Улсын Их Хурлын тогтоолын төсөлтэй холбогдуулан ажлын хэсгээс гаргасан саналаар санал хураалт явуулъя. Санал хураалт. Саналын томьёолол тус бүрээр танилцуулж санал хураалт явуулна. 

Нэг.Усны тухай хуульд нэмэлт, өөрчлөлт оруулах тухай хуулийн төслийн талаарх ажлын хэсгийн саналын томьёолол. 1 дүгээрт. 

1.Төслийн 1 дүгээр зүйлийн 1 дэх хэсэг 1 дэх заалт буюу 9 дүгээр зүйлийн 9.2 дахь хэсгийн “усны асуудал эрхэлсэн” гэснийг “байгаль орчны асуудал эрхэлсэн” гэж өөрчлөх. Санал гаргасан Улсын Их Хурлын гишүүн Ж.Бат-Эрдэнэ, Д.Мурат, Б.Саранчимэг, Г.Тэмүүлэн, Д.Тэрбишдагва цаашид ажлын хэсэг гэж нэрлэнэ. Санал хураалт. Санал хураалт 58,3 хувиар дэмжигдлээ. 

2 дугаарт нь төслийн 1 дүгээр зүйлийн 2 дахь заалт буюу 16 дугаар зүйлийн 16.3 дахь хэсгийн усны асуудал эрхэлсэн төрийн захиргааны байгууллага гэсний дараа сав газрын захиргаа гэж нэмэх. Санал гаргасан ажлын хэсэг. Санал 72,7 хувиар дэмжигдлээ. 

3-т нь Төслийн 1 дүгээр зүйлийн 2 дахь заалт буюу 16 дугаар зүйлийн доор дурдсан агуулгатай 16.4.1 дэх заалт нэмэх:

“16.4.1.Усыг усны нөөцийн нэгдсэн менежментийн төлөвлөгөөний төсөл боловсруулах, уг төлөвлөгөөний хэрэгжилтийг зохион байгуулах.” Санал гаргасан ажлын хэсэг. Санал хураалт. Танай Засгийн газрын үед татан буулгасан юмыг эргээд байгуулах гэж байна 12 онд. Төсөв дээр суусан мөнгө төгрөг нь. Тийм. 590-ээд сая. 

4-т нь Төслийн 1 дүгээр зүйлийн 2 дахь заалт буюу 16 дугаар зүйлийн 16.4.7 дахь заалтыг доор дурдсанаар өөрчлөх. 

“16.4.7.Усны экологи, эдийн засгийн үнэлгээ, усны үнэ тариф тогтоох чиглэлээр судалгаа хийх аргачлал зааврыг боловсруулах, усны нөөцөд учруулсан хохирлыг тооцох.” Санал гаргасан ажлын хэсэг. Санал хураалт. Цэрэнбат сайд, Санжмятав гишүүн Цэрэнбат сайд юу Ерөнхий сайдтай цуг Хэнтий аймагт томилолтоор явж байгаа. Өөрөө чөлөө хүссэн юм. Тийм. Дэд сайд энэ асуудлыг. Хариуцаж байгаа хүн нь. 

5-т нь Төслийн 3 дугаар зүйлийн “байгаль орчны асуудал хариуцсан төрийн захиргааны” гэсний дараа “төв” гэж нэмэх. Санал гаргасан ажлын хэсэг. 75 хувиар санал дэмжигдлээ. Тогтоолын хавсралтад нэмэлт оруулах тухай Улсын Их Хурлын тогтоолын төслийн талаарх ажлын хэсгийн саналын томьёолол. 1-т нь тогтоолын хавсралтад нэмэлт оруулах тухай Улсын Их Хурлын тогтоолын 1 дэх заалтын “3.усны газар” гэснийг “4.усны газар” гэж өөрчлөх. Санал гаргасан Их Хурлын Ж.Бат-Эрдэнэ, Д.Мурат, Б.Саранчимэг, Г.Тэмүүлэн, Д.Тэрбишдагва. Хоёрт нь санал хураалт. Санал хураалт 75 хувиар дэмжигдлээ. 

2-т нь Тогтоолын хавсралтад нэмэлт оруулах тухай Улсын Их Хурлын тогтоолын төсөлд доор дурдсан агуулгатай 2 дахь заалт нэмэх:

2.Монгол Улсын Их Хурлын 2016 оны 7 сарын 21-ний өдрийн 12 дугаар тогтоолын хавсралтаар баталсан төрийн захиргааны байгууллагын тогтолцоо, бүтцийн ерөнхий бүдүүвчийн Засгийн газрын хэрэгжүүлэх агентлаг гэсэн хэсгийн 4.5, 4, 5, 6, 7 энэ ямар олон, 8, 9, 10, 11, 12, 13, 14, 15, 16, 17, 18, 19, 20, 21, 22 гэсэн дугаарыг 5, 6, 7, 8, 9, 10, 11, 12, 13, 14, 15, 16, 17, 18, 19, 20, 21, 22, 23 гэж тус тус өөрчилсүгэй. Санал гаргасан ажлын хэсэг. Санал хураалт. Санал хураалт 75 хувиар дэмжигдлээ. 

3-т нь Тогтоолын хавсралтад нэмэлт оруулах тухай Улсын Их Хурлын тогтоолын төслийн 2 дахь заалтыг хасах. Санал гаргасан ажлын хэсэг. Юу санал тэнцлээ. Энэ бас. Санал хэлэх гишүүн байна уу? Содбаатар гишүүн. 

Я.Содбаатар: Энэ техник ажилласангүй. Ер нь энэ Тамгын газрынхан энэ техникүүдээ шалгахгүй бол энэ зааланд гэхэд нийтдээ 5, 6 суудал ерөөсөө техникийн хувьд ажиллахгүй байна шүү дээ. Одоо Санжмятавын хажуугийн 2 хоёулаа ажиллахгүй байна. Энэ дээд талын толгой бас одоо ингээд гэрэл нь асаад байгаад байна. Тийм учраас энэ техникийн юуг яахгүй бол гишүүдийн энэ төлөөллийн юуг хангаж байгаа техникээс шалтгаалж ийм юу яаж болохгүй. Тийм учраас энэ саналыг дахин хүчингүй болгож, дахин хураах юм уу, яаж зохицуулах юм бэ? 

Х.Болорчулуун: Уг саналыг хүчингүй болгоё гэсэн санал хураалт явуулъя. Санал хураалт. Санал хураалт 66 хувиар дэмжигдлээ. Тийм. Тогтоолын хавсралтад нэмэлт оруулах тухай Улсын Их Хурлын тогтоолын 2 дахь заалтыг хасах гэсэн юугаар дахин санал хураалт явуулъя. 75 хувиар уг санал дэмжигдлээ. Юу гэсэн бэ? Ж.Энхбаяр гишүүн усны агентлаг байгуулахыг эсэргүүцэж байгаа юм уу? Зарчмын зөрүүтэй санал бол саналын томьёоллоо хэлээд өөрөө тайлбарлаж болно гэхээс биш одоо тэндээс нэг микрофонгүй шүүмжлээд хэрэггүй шүү дээ. 

Чуулганы нэгдсэн хуралдаанд Байнгын хорооны санал, дүгнэлтийг илтгэх гишүүнийг томилъё. Сарангэрэл гишүүн, Саранчимэг гишүүн. Ажлын хэсэгт баярлалаа. 

2 дугаар асуудал.“Зарим газар нутгийг тусгай хамгаалалтад авах хилийн заагт өөрчлөлт оруулах тухай” Улсын Их Хурлын тогтоолын төслийг Улсын Их Хурлын чуулганы холбогдох шатны хэлэлцүүлэгт бэлтгэх санал, дүгнэлтийн төсөл боловсруулах үүрэг бүхий ажлын хэсэг байгуулах тухай. 

Ажлын хэсгийн ахлагчаар Улсын Их Хурлын гишүүн Л.Элдэв-Очирыг ажиллуулах саналтай байгаа. Өөр гишүүн байна уу? Өөр саналтай гишүүн байхгүй бол Элдэв-Очир гишүүнийг ажлын хэсгийн ахлагчаар томильё гэсэн санал хураалт явуулъя. Уг санал 91,7 хувиар дэмжигдлээ. 

Сүүлийн 3 дугаар асуудал. Хог хаягдлын тухай хуулийн хэрэгжилтийг шалгаж санал, дүгнэлтийн төсөл боловсруулах үүрэг бүхий ажлын хэсэг байгуулна. 

Байнгын хорооны гишүүдээс Хог хаягдлын тухай хуулийн хэрэгжилтийг шалгах шаардлагатай талаар санал ирүүлсэнтэй холбогдуулан хуулийн хэрэгжилтийг шалгах санал, дүгнэлт гаргах шаардлагатай тохиолдолд шийдвэрийн төсөл боловсруулах үүрэг бүхий ажлын хэсэг байгуулъя. 

Ажлын хэсгийн ахлагчаар Улсын Их Хурлын гишүүн Б.Саранчимэг, ажлын хэсгийн гишүүдэд Улсын Их Хурлын гишүүн Ж.Бат-Эрдэнэ, А.Сүхбат нарын бүрэлдэхүүнтэй байгуулах саналтай байна. Өөр саналтай гишүүн байна уу? Өөр саналтай гишүүн байхгүй бол санал хураалтыг явуулъя. Дэмжье гэсэн үндэслэлээр санал хураалт явуулъя. Санал хураалт 75 хувиар дэмжигдлээ. 

Өнөөдрийн Байгаль орчин, хүнс, хөдөө аж ахуйн байнгын хорооны энэ өдрийн хуралдаан хаасныг мэдэгдье. Гишүүдэд баярлалаа. 

Дууны бичлэгээс буулгасан:


ПРОТОКОЛЫН АЛБАНЫ                                          

ШИНЖЭЭЧ                                                         П.МЯДАГМАА

